
BLOQOSFER 2011-Ə GÜNLƏR QALIB.
24 Avqust saat 12:00 da Amerika – Azərbaycan Təhsil Mərkəzinin konfrans zalında Bloqosfer 2011 – Bloqçuların və Yeni Media mütəxəssilərinin II forumuna hazırlıq işləri ilə bağlı mətbuat konfransı keçirildi.

Tədbiri açıq elan edən Bloqosfer layihəsinin təşkilat komitəsinin sədri Azər Nəzərovun sözlərinə görə 2-4 Sentyabrda Nabranda Bloqosfer 2011 forumunda  bir araya gələcək. Forumda bloqçular, yeni media mütəxəssisləri ilə yanaşı bu sahənin inkişafında maraqlı olan dövlət, biznes, QHT, beynəlxalq təşkilat nümayəndələri də iştirak edəcəklər.

Forumun məqsədləri barədə danışan təşkilat komitəsinin üzvü İlqar Mirzə bildirdi ki, “forumun məqsədi bloqçuları, yeni media mütəxəssislərini, İnternetə aidiyyatı olan müxtəlif qurumları və ümumilikdə İnternet ictimaiyyətini bir araya toplayaraq bloqçuluğun və sosial medianın inkişafı istiqamətində təkliflər hazırlamaqdır”. 

Keçən il olduğu kimi bu ildə Bloqosfer forumun tanıdılması üçün xüsusi tanıtım videoları hazırlanır.  Mətbuat konfransı zamanı bu videolardan ikincisi də ilk olaraq mətbuat konfrasına təqdim olundu. 

Xatırladaq ki, ilk dəfə  2010-cu ildə təşkil olunmuş Bloqosfer forumu nəticəsində iştirakçılar tərəfindən İnternet mediasının inkişafı üçün aidiyyatı qurumlara və o cümlədən İnternet ictimaiyyətinə ünvanlanan 20 təklifdən ibarət müraciət qəbul olunmuşdur. 

Bloqosfer 2011 forumu  İnformasiya Texnologoyaları, İnternet və Media Təşkilatı, Barcamp Azərbaycan təşkilatı, Azərbaycan İnternet Forumunun təşkilaçılığı və ABŞ-ın ölkəmizdəki səfirliyinin maliyyə dəstəyi ilə həyata keçirilir.

